
La Komunumo

La Pacoazo estas kooperativa vilaĝo el judoj kaj palestinaj araboj, ĉiuj de israela civitaneco. Situanta samdistance de Jerusalemo kaj Tel-Aviv-Jafo, la Pacoazo estis fondita komence de la 1970-aj jaroj sur terpeco dekomence luita de la apuda Monaĥejo Latrun. Ĝis la jaro 2000, en la vilaĝo estis loĝintaj 35 familioj, kaj pliaj 15 familioj estis konstruantaj siajn hejmojn.

La anoj de la Pacoazo montradas la eblon de kunekzistado inter judoj kaj palestinanoj per evoluigo de komunumo bazita sur reciproka akceptado, respekto kaj kunlaboro. Demokratie regata kaj posedata de siaj anoj, la komunumo ne estas ligita al iu ajn politika partio aũ movado. La Pacoazo realigas sian vizion per diversaj filioj:

Infanvartejo, Infanĝardeno kaj Elementa Lernejo

La ideo krei edukan strukturon por esprimi la Pacoazajn idealojn de kunekzistado kaj egaleco naskiĝis kune kun la unuaj infanoj de la komunumo. La ideo realiĝis laũ la formo de dunacia infanvartejo, kiun baldaux sekvis infanĝardeno kaj elementa lernejo. Post kelkjara funkciado, tiuj filioj estis malfermitaj ankaũ al infanoj de ekster la vilaĝo. Hodiaũ la lernejo kaj la infanĝardeno havas enregistritaj 250 infanojn, el kiuj 90 elcentoj venas el ĉirkaũaj arabaj kaj judaj komunumoj.

La eduka organizo de la Pacoazo estas la sole plena jud-palestinana dulingva porinfana eduka programo en la lando. Ĝia unika aliro al edukado komenciĝas en la infanvartejo kaj infanĝardeno. La judaj kaj palestinanaj instruistoj ĉiuj parolas al ĉiuj infanoj en siaj propraj lingvoj.  De frua junaĝo la infanoj komencas evoluigi en si konscion de siaj identeco, kulturo kaj tradicioj. Estas etoso de malfermeco kaj toleremo, kiu instigas la infanojn kompreni, akcepti kaj estimi unu la alian.

La eduka organizo de la Pacoazo estas regata de kelkaj ĉefaj principoj:

· Egala partopreno de judoj kaj palestinanoj en la administrado kaj instruado.

· Provizo de laũnatura konstanta kadro, kiu ebligas ĉiutagan alfrontiĝadon inter la infanoj de la du popoloj.

· Uzo kaj de la hebrea kaj de la araba kiel medioj de instruado por ĉiuj infanoj.

· Prizorgo de la memidenteco de ĉiu infano per la transdono de konoj de lia/ŝia propra kulturo kaj tradicio, dum kiam oni inokulas konon kaj respekton por la kulturo kaj tradicio de la alia popolo.

La Ministerio de edukado licencis la infanĝardenon en 1992, kaj poste la lernejon en 1993. En 1997, la Ministerio atribuis al la elementa lernejo la statuson de “eksperimenta lernejo,” tiel agnkoskanta ĝian eblan valoron por servi kiel imitinda modelo. Tio konformas al nia espero, ke la edukaj principoj evoluigitaj en la lernejo povas esti aplikeblaj sur aliaj terenoj de miksita  loĝantaro en Israelo. Ni opinias, ke, provizado de la infanoj per eduka medio, kiu antaũenigas komprenon inter la du popoloj, estas esenca paŝo sur la vojon al stabila paco.

La Porpaca Lernejo

La Porpaca Lernejo(PPL) estis starigita en 1979 kun la celo gvidi preteretendadon de eduka laboro. La PPL asimilas la principojn, sur kiuj la Komunumo estis fondita per engaĝigado en alfrontiĝada laboro inter araboj kaj judoj. Tiu laboro estas inspirata laũ vizio de humana, egaleca kaj justa socio. La celo de la alfrontiĝadoj estas evoluigi la konscion de la partoprenantoj pri la konflikto kaj ilia rolo en ĝi, same kiel ebligi al ili esplori kaj evoluigi sian identecon per interagado unu kun la alia.

La Porpaca Lernejo gvidas la sekvajn programojn:.

1. Alfrontiĝadaj laborkunsidoj pri la konflikto por judaj kaj palestinanaj junuloj en Israelo

2. Alfrontiĝadaj laborkunsidoj, dumserva trejnado kaj seminaroj por plenkreskulaj grupoj, inkluzive    

3. instruistojn, ĵurnalistojn, advokatojn, socilaboristojn kaj universitatajn studentojn.

4. Alfrontiĝada laboro inter civitanoj de Israel kaj Palestino kune kun palestinaj Neregistaraj Organizoj(NRO-oj).

5. Kursoj por trejni gvidantojn de diskut-grupoj.

6. Ĉiujaraj kursoj por bakalaũroj kunlabore kun kvar israelaj universitatoj.

7. Kursoj por plenrajtigi arabinojn kaj judinojn.

8. Kursoj por trejnado (pri la propraj labormetodoj) de eksterlandanoj.

9. Alfrontiĝoj por levi la konscion pri konfliktoj interne de grupoj en socio araba kaj juda.

La supraj programoj estas gvidataj kaj diskutigataj fare de kuna jud-palestinana personaro. Tiuj gvidantoj de diskut-grupoj havas profesian trejnadon en la sciencoj sociaj kaj behaviorismaj, kaj ili estas aparte trejnitaj por labori kun enkonfliktaj grupoj. Dum multaj jaroj da spertado, inkluzive intensan agadesploron, la Lernejo evoluigis edukadan aliron, kiu metas emfazon sur tiajn elementojn kiel rilatojn per povo kaj kiel la esploradon de etnaj kaj naciaj identecoj.

Ĝis la jaro 2000, proksimume 25,000 gejunuloj vizitis la alfrontiĝadojn de la Porpaca Lernejo. Tricent plenkreskuloj estis ricevintaj trejnadon en la sperto regi konfliktojn: multaj el tiuj personoj nun aktivas en aliaj organizoj, kiuj okupiĝas pri socia ŝanĝo. La PPL fondis en 1999 esplorcentron, kies celo estas dokumenti kaj esplori la laboron gviditan de la PPL kaj de organizoj, kiuj okupiĝas pri la alfrontiĝon jud-araban, kaj ankaũ ĝenerale studi rilatojn jud-arabajn. Estontece la PPL planas fondi postbakalaũrajn studojn de prikonfliktaj kaj pripacaj studoj, gvidotajn surloke. La lernejo ricevis lokan kaj internacian renomom pro siaj atingoj, inkluzive prestiĝajn aljuĝaĵojn kaj premiojn. Publikaĵoj priskribantaj ĝiajn specialajn labormetodojn nun estas haveblaj en la araba, la hebrea, kaj la angla.

La Gastocentro: Hotelo kaj Programoj por Grupaj Vizitoj

Proksima al Jerusalemo kaj Tel-Avivo, tamen ĝuanta pitoreskan lokon, nia nemultekosta hotelo ofertas allogan bazon por turismado en Israelo, vizitado de la vilaĝo kaj/aũ partopreno en la programoj. Hotelĉambroj estas bone projektitaj, klimatizitaj, kaj vastaj, ĉiu kun sia aparta enirejo kaj privata balkono. Estas haveblaj ejoj kaj nutrado por kunvenoj, seminaroj aũ aliaj aranĝoj . Ekstera naĝbaseno estas malferma dumsezone. La hotelo bonvenigas individuajn vojaĝantojn kaj grupojn. Por dumtagaj vizitgrupoj kaj tranoktantaj, estas aranĝebla enkonduka prezentado de la Pacoazo, inkluzive videofilmon kaj diskutojn kun oazano. Vizitoj povas inkluzivi diversajn agadojn kaj programojn. Ĉiuj vizitoj aũ programoj devas esti interkonsentitaj sufiĉe antaũe kun la Gastocentro.

Mendoj kaj demandoj pri loĝado aũ programoj per

Tel: 02 9917160, fakso: 02 9917412, ret-poŝto: hotel@nswas.com   TutTeraTeksaĵo(TTT):  http://nswas.com/hotel
Centro por Spirita Plureco

Aparte sur agrabla angulo de la montetpinto troviĝas la Domo de Silento  (Beth Doumia /Bayt Sakina); loko por kontemplado, meditado aũ preĝado. “Por Vi,silento (doumia) estas laũdado.” (Psalmo 66,2). La Domo de Silento provizas komunan sanktejon al ĉiuj homoj, malgraũ dividoj de kredo kaj kulturo. Inspirite de la entrepreno, okazas seminarioj kaj studotagoj por kontemplado kaj esploro pri la rolo de spiritaj kaj etikaj valoroj en edukado kaj en la antaũenigo de  paco. Teamo laboradas por evoluigi tiujn kaj pluajn agadojn en “Centron por Spirita Plureco,” karmemore al la fondinto de la PO Bruno Hussar. Krom la jam ekzistanta Domo de Silento estas planata dua konstruaĵo destinota por krei spacon por renkontiĝoj, preĝado, aũ silenta izoliĝo.

ASOCIOJ DE AMIKOJ

La agadoj kaj la daũra evoluo de la PacOazo ĉe Salam dependas de la morala kaj financa apogo de ĉiuj, kiuj kredas je niaj celoj. Reto de Asocioj  de Amikoj en diversaj landoj disvastigas ĝisdatajn raportojn pri niaj agadoj kaj provizas kanalon por monakiro. Se vi volas helpi, bonvolu konsulti la sekvan liston. Reprezentantoj de la Asocioj de Amikoj volonte havigos al vi informojn rilate impostorabatajn eblojn por donacoj.

Aũstrio

Dr. John Bunzl, Biberstr. 8,  1010 WienTel: 01 513 6783, Faksilo: 02 236 72514, ret-poŝto: jbunzl@oiip.at
Belgio

Les Amis Belges de NSh/WS, 58 Rue de la Prevoyance, B-1000 Bruxelles Tel. 02 513 3216   Faksilo: 02 502 0150

Britio

British Friends of NSWAS,  POB 416, Edgeware, Middlesex HA8 5XUTel:  0181 951 4177, Faksilo: 0181 952 4717. ret-poŝto: british.friends@nswas.co
Kanado

Rev. Alan Whitton, PO Box 353, Ridgeway, ONT L05 1NOFaksilo: 905 894 5735, ret-poŝto: Peacenet@caninet.com
Danlando

Rev. Claus helsbol, Havnbyvej 154, 6792 RoemoTel. 45 74755294 Faksilo: 45 74756722, ret-poŝto: Claus_Helsboel@ mail.tele.dk

Francio   

Les Amis de NSh/WS, 251 Ave. du Marechal Juin, F - 92100 BoulogneTel/Faksilo: 01 41 41 05 72, ret-poŝto: ds@nswas.com
Germanio

Mr. Hermann Sieben, Sonnenrain 30, 53757 Sankt Augustin 1Tel./Faksilo: 02241-331153  ret-poŝto: h-sieben@gmx.de
Italio 

Mr. Bruno Segre,  via Giulio Uberti 12, 20129 MilanoTel: (02) 70 10 50 16  Faksilo: (02) 70 12 59 99  ret-poŝto: Segre-mos@iol.it
Nederlando

Maaike Lok-Funcke, Kruisweg 1103, 2131 CV HoofddorpTel : 023-5615104, ret-poŝto:  hanslok@cs.com
Svedio

Catharina Hjortzberg-Nordlund (Secretary, RitarvŠgen 1, S-79144  Falun.  Tel. 46 2333540. Catharina.Hjortzberg-Nordlund@ltdalarna.se 

Svislando

Dr. Urs. Reinshagen, Kuesnachterstr. 20, CH-8126 ZumikonTel/Faksilo: 01 914 2239, ret-poŝto:  ureinshagen@dttus.com
Usono

American Friends of NSWAS, 121 6th Ave., #507, New York, NY 10013-1505Tel: 212 226 9246  Faksilo: 212 226 6817  ret-poŝto:  afnswas@compuserve.com
Tio, kion diras aliaj pri la Pacoazo       

Ŝimon Peres, antaũa Ĉefministro (dum vizito en la vilaĝon):  “Al la Pacoazo - elstara loko en Israelo; insulo de paco, kiu kreos kontinenton de paco.” 

Faisal al-Husseini, palestinana estro:  “Mi ŝatus vidi la tempon, kiam tia afero estus ne nur inter la palestinanoj kaj la israelanoj, sed inter ĉiuj popoloj en la Mezoriento.”

Hillary Rodham Clinton (dum vizito en  la vilaĝon):  Dankon por la dividado kun ni de via sindediĉo al paco kaj Dio benu vian laboron.”

Farid - Wajbi Tabari, membro de la Islama Plej Alta Kortumo: “Mi sentas min spirite levita por vidi kiom la Pacoazo estas farinta por antaũenigi veran kunekzistadon inter diversaj komunumoj de nia amata lando.”

Zalman Shoval, israela ambasadoro en Vaŝingtono:  “La registraro de Israelo alte taksas la bonegan laboron de tiu unika vilaĝo kaj opinias,    ke ĝi faradas kontribuon al la popolbaza reciproka komprenado inter judaj kaj arabaj israelanoj kaj al paco.”

Martin Indyk, usona ambasadoro, (dum vizito en la vilaĝon):  “Via laboro estas esenca por la estonto de Israelo, la palestinanoj kaj la araba mondo. Vi estas inspirfonto al ni ĉiuj, ĉar vi donas al ni esperon strebi al paco. Neniam cedu.”

Teddy Kollek, antaũa urbestro de Jerusalemo:  “Ekzemplo de tio, kion oni povas fari por pliproksimigi la du komunumojn.”

Anton Shammas, palestina verkisto:  “Estas ĉiam riske esti logata de metaforoj, precipe en la Mezoriento, sed tiuj, kiuj loĝas   en tiu ĉi “Pacoazo” sukcesis atingi la neeblan rifuzinte esti logataj, ili estas   konkretigintaj metaforon. Ni, kiuj ankoraũ vagas en la  dezerto, envias ilin.”  

Elie Wiesel, laũreato de la Nobela Pacpremio:  “Kiam judoj kaj araboj kuniĝas, kunlaboras, kunloĝas, ili kreas sian propran  miraklon: la Pacoazo estas tia miraklo - ĝi meritas nian plej varman apogon, ĉar ĝi pravigas niajn plej altajn esperojn.” 

Taher Ben Jalun, marok-franca verkisto:  La Pacoazo: la komenco de konatiĝo kaj dialogo. Ekzemplo kaj simbolo por la estonto; por la estonto de la palestina popolo en ĝia lukto por justeco kaj vivado en paco kaj digno; por    la estonto de la israela popolo, kiu devus akcepti kunvivadon kun la palestina popolo en  kadro de justeco kaj reciproka respekto.

Chaim Herzog, antaũa Prezidento (dum vizito en la vilaĝon):  “Ne estas alternativo, krom la situacio de mia naskiĝloko en Belfasto, al kunvivado en  paco.”

Samuel W. Lewis,antaũa usona ambasadoro al Israelo:  “Efektiviĝas la baza fakto, ke araboj kaj judoj povas vivi kaj labori kaj studi kune en  harmonio. La Pacoazo meritas la apogon de ni ĉiuj, kiuj sopiras kaj  laboras por paco en la Mezoriento.

Shlomo Lahat, antaũa urbestro de Tel-Avivo (letere):  “Dum niaj tag-al-tagaj vivoj ni estas plenaj je aũdado de eleganta babilado pri valoroj    kaj idealoj. Aliflanke, ni dum la lastaj jaroj malsatadis pri vera pionira agado - tia estas   via laboro. Mi ankoraũ ne plene sorbis la profundan sperton, al kiu mi submetiĝis dum mia lastasemajna vizito al via  komunumo. Ne ofte mi renkontis personojn, kies agadoj estis tiom admirindaj.”

